
FA'ATOMUAGA

E fiafia lava le ‘Autau o le Fa'aolataga i Samoa e aofia ‘outou

i @ matou tatalo. O le ‘aiga Samoa e faia latou lotu i afiafi o
aso ta'itasi, fitu aso o le vaiaso i nu’u uma lava i Samoa. O nisi
‘aiga e feiloa'i i le 6 ile afiafi e fai latou lotu ma tatalo fa'atasi.
0 le fa'asologa masani o lotu afiafi a ‘aiga mo se fa'ata’ita’ig:

> Pese Lotu: O se pese e ‘amata ai le afiafi.

- Tauloto se tusi o le Tusi Pa’ia: E a’o e tamaiti ni fuai’'upu
mai le Tusi Pa’ia ona tauloto lea pe a fai le lotu afiafi.

- Tagata Matutua: E masani ona fai e le tama ni fesili i le
fanau, ma su’esu’e atili i le uiga o le Tusi Pa’ia

Taimi o Talosaga: E tatalo fa’atasi tagata ‘uma.

Fa'ai'u Lotu: O se pese e fa'ai'u ai le tatalo.

FA'ATINOGA FA'ALEAGAGA

Taulotoina o le Tusi Paia

O le naunauta’iga ia ‘ou tau’ave i taimi ‘uma ma so o se mea
ou te iai, le ‘Upu o le Ola mai le Atua. O le teu mau o le ‘Upu
a le Atua i totonu o tatou loto o le mafanafana fo'i lea o le
mafutaga ma IA.

Fa'atinoga e aofia ai:
- Taulotoina o fuaitau mai le Tusi Pa’ia, pese lotu,
solo ma tauloto.

- Toe faitau ma saga faitau fuaitau o le Tusi Pa'ia se'ia 0’0
ina mau i le mafaufau.

- Tauloto fuai'upu o le Tusi Pa’ia o lo o fa’aali manino mai
ai le fuafuaga a le Atua mo le fa'aolataga.

- Fa’amaoni e tauloto fuaitau o le Tusi Pa'ia e fa'amalosia
ai ‘oe pe a 0'o mai fa’aosoosoga.

(Mai le tusi Spiritual Disciplines Handbook: Practices that
Transform Us tusia e Adele Ahlberg Calhoun)

NISI O MANATUNATUGA

Taumafai e manatua ni tusi o le Tusi Pa’ia e sili ona e fiafia
iai, pe ‘afai fo'i e fou ia te ‘oe le Tusi Pa’ia ona tusi lea i lalo
o fuaitau ia ma e to'aga e a'o ia 0’0 atu i le vaiaso fou ua
maua: Salamo 23:1, Salamo 119:11, Kolose 3:16.

> Tusii lalo fuai'upu o le Tusi Pa’ia o lo 0 e taumafai e a'o
fa'atauloto, ma fa'apipi’i i tafatafa o le fa'ata o le fale ta'ele
po o le pusa ‘aisa fo'i. Toe fa'aopoopo nisi fuai’'upu fou pe a
maua lelei tauloto na a'o muamua.

- Faisau tatalo pe a e mafaufau i fuaitau o le Tusi Pa’ia -
mo se fa'ata’ita’iga ‘Le Atua e, Ou te fa'afetai aua o ‘Oe
o lo'u Leoleo Mamoe lelei, e te foa'i mai mea ‘uma ‘ou te
mana’omia’ (Salamo 23:1) a lé o lena ‘Fa’afetai lesu aua ua
mautd lau ‘Upu’ i totonu o lo’u loto a o o’'u mafaufau iai, ia
‘avea foi a'u ma fa’amalosi‘au i isi tagata’ (Kolose 3:16).

- ‘Afai e te le i faia lava ia mea, taumafai e fa'aavanoa se
taimi e fai ai lau Lotu/tatalo fa’atasi ma lou ‘aiga po o au
uo fo'i i vaiaso ta'itasi, po o aso ta'itasi fo'i!

> Ususe pese eiloa ‘uma e tagata e tapua’i fa'atasi ai ma
fa'auma ai la ‘outou lotu afiafi.

TATALO

lesu e,

Ao o'u tatalo atu i lenei aso, fa'amolemole se’i ‘aumai i lo'u
loto se tusi o le Tusi Pa'ia sa ‘ou faitauina ma a’oa’oina i aso
ua mavae. Le Ali'i e, ou te ta’utino atu, e iai taimi e pisi ai lo'u
mafaufau, ma galo ia te a'u lau Afioga Pa’ia. Fa'amagalo mai
a'u. Ou te fia fa'alatalata atu ia te ‘Oe i le aso lenei e ala i
fa'atinoga fa'aleagaga ma le taulotoina o lau ‘Upu. ‘Aumai le
malosi ma le loto pilea e teuina ai lau ‘Upu i totonu o lo'u loto
ina ia maua ai le malosi tusa lava pe lé o iai se Tusi Pa’iai o'u
luma. ‘Afai fo'i e fou ia te a'u lau Afioga Pa'ia, ou te tatalo ia
iai seisi tagata ou te talanoa iai ma na fa’amalosi mai ia te a'u
i la'u savaliga fa'aleagaga. la faamalosi'au le tasi i leisi ina ia
iloa atili le mea moni ma le loloto o au Afioga Pa’ia, a o ta'ita’i
mai, fa’atonu ma fa’amafanafana mai lou Agaga Pa'ia. O le
tatalo fa'afetai lea ia te ‘Oe lesu.

‘Amene.



